
18. oktober 2019             UKA2019/162 
 
Akileraartarnikkut kalaallit eqqumiitsuliortuisa akileraartinneqartarunnaarnissaannik isertitaasa 
eqqumiitsuliornermik aallutaqarnertik tunngavigalugu aningaasaqarnikkut aamma 
allaffissornikkut kingunerisinnaasaasa misissuisoqarnissaanikNaalakkersuisut 
peqquneqarnissaannik Inatsisartut aalajangiiffigisassaattut siunnersuut.Misissuineq UKA2020-
mi Inatsisartunut agguaanneqarluni naammassereerneqarsimassaaq. 
(Inatsisartunut ilaasortaqPele Broberg, Partii Naleraq) 
 
Aaliagiiffigisassatut siunnersuut Siumumiik ima naatsumik oqaaseqarfigissavarput. 

Siullermik siunnersuummik misissuinissamik 2020-mut agguaanneqartussamik qaqitsisoq Pele 

Broberg partii naleraq qutsavingaarput Siumumit. 

 

Siunnersuut misissornerani aammalu ukiaq manna oqaluuserisatsinnut immikkoortoq 18-i ima 

qulequtaqartumut: (Akileraaruserinermik   ingerlatsineq   pillugu   Inatsisartut   inatsisaata   

allanngortinneqarnissaa pillugu Inatsisartut inatsisaattut siunnersuut) 

sanileriisikkaanni takusinnaavarput Siumumiik imminnut kaputartuutsinniassagaanni ajornassasut. 

Immikkoortoq 18-ip imarisaata tunngaviisa ilangaa isertitat B-tut isertitat aalisarnermeersunik 

piniarnermersunik aallaaniarnermeersunik savaateqarnermeersunik aammalu 

eqqumiitsulianeersunik kusanartulianeersunillu tuniniaanermik paasissutissiisussaatitaaneq. 

 

Siunnersuullu una eqqumiitsuliortut akileraassaartinneqarsinnaanerisa misissorneqarnissaat, 

Siuliani Siumumi akuerisatsinnut illuatugerluinnaanut sammisoq ersarippoq. 

Aammalu partiit maani inuiaqatigiit igerlanneqarneranni oqariartuutigiuakkatsinnut assortuuttut 

nalileratsigu, imatut kinguneqassasoq allaffissornermik maannakkornik suli annertunerusumik 

kinguneqartussaasoq, Siunnersuut ilalerneqarluni igerlaqqissangaluarpat kingornalu 

eqqumiitsuliortut akileraassaarnerannik aaliageeqqittoqarluni annikigisassaanngittumik 

allaffissornertaqartussaasoq ersarippoq. 

 

Siunnersuutaasuinnarluunniit ilalissagaanni misissueqqusineq allaffissornermut tagginneqarput 

750.000kr Kiisalu Naalakkersuisut akissutaanni ilaatigut aamma eqqumiitsuliornermik 

suminngaanniik aallartittumik  tunngaveqassava akileraannginnissap aallartissaa? Il.il. 

Taammattumik siunnersuut qulaani oqaariartuutigisavut tunngavingalugit ilalersinnaanngikkipput 

Siumumiik inatsisartut oqariartuutigaarput. 

 

Karl-Kristian Kruse 

 
  


